
GOUVÈNÈ CUOMO ALATÈT YON GWO DELEGASYON POU SIPÓTE LANSMAN 
KANPAY JISTIS EKONOMIK MARIO CUOMO A POU OGMANTE SALÈ MINIMÓM  

 
Plis pase 2 douzèn otorite eli ak defansè ap fè mach pou ogmante Salè Minimòm 

nan a  $15/pa èdtan nan Jou Parad Travay Konsèy Travay NYC 2015  
 

Wap jwenn videyo Gouvènè Cuomo kap fè yon diskou sanzatann La; ak foto 
parad la isit la 

 
Plis pase de douzèn otorite eli ak defansè te rejwenn Gouvènè Cuomo jodia pou lanse 
kanpay Jistis Ekonomik Mario Cuomo a pandan yo tap mache nan Parad Jou Travay 
Konsèy Santral Travay NYC 2015. Nan mwa kap vini yo, administrasyon Gouvènè a, 
ansanm avèk otorite eli yo, lidè biznis ak manm yo nan kominote a, pral pote Kanpay la 
toupatou nan eta pou rasanble sipò pou yon salè minimòm $15 nan tout eta.   
 
“Konsèp salè minimòm nan sèke si wap travay aplentan ou dwe viv nan yon kondisyon 
ki desan– men sa pa laverite ankò,” Gouvènè Cuomo te deklare. “Kanpay sa a pou 
ogmante salè minimòm a $15 pa èdtan se sèl aksyon ki pi pwogresif nou ka fè pou ede 
fanmi yo nan eta sa a.” 
 
VIDEYO Gouvènè Cuomo kap fè yon diskou sanzatann pandan Parad Jou Travay 
Konsèy Travay Santral NYC 2015 disponib sou YouTube la. 
 
FOTO parad la disponib la. 
 
Mario Cuomo te yon konbatan pou dwa travayè anvan, pandan ak aprè manda l kòm 
Gouvènè Eta New York. Li te reyisi ogmante salè minimòm nan pandan de fwa lè li te 
alatèt administrasyon an, akimile yon total ogmantasyon de 28 pousan.  Li te etabli 
Gwoup Travay Garment Workers pou pwoteje dwa travayè yo epi elimine sweatshops 
yon fwa pou tout nan eta.  E li te etabli premye sendika swen sante konjwen / Eta nan 
peyi a ki angaje pou kontwole ogmantasyon depans pou swen sante– yon efò ki te ede 
travayè yo ekonomize plizyè milye dola nan swen.  Kanpay Jistis Ekonomik Mario 
Cuomo a pral kontinye eritaj konba sa pou sila yo ki pi vilnerab nan pouse pou 
ogmantasyon salè minimòm nan New York an 2016, avèk yon objektif $15 pa èdtan. 

Yo pral entwodui yon pwojè lwa nan pwochen sesyon lejislativ la pou yon salè minimòm 
$15 nan tout eta. Wap jwenn plis enfòmasyon la a. 
 
Otorite eli ki te rejwenn Gouvènè a nan parad jodia gen ladan:   
 
Depite Nydia Velazquez 
Manm Kongrè Charles B. Rangel: 
Depite Carolyn Maloney 
Kontwolè Vil New York Scott Stringer 
Prezidan Minisipalite Bronx, Ruben Diaz Jr., 
Prezidan awondisman Queens Melinda Katz. 
Senatè Adriano Espaillat 
Senatè Brad Hoylman 
Senatè James Sanders 
Senatè Diane Savino 
 Manm Asanble Michael Blake 
Manm Asanble Marcos Crespo 
Manm Asanble Maritza Davila 
Manm Asanble Michael DenDekker 
Manm Asanble Richard Gottfried 
Manm Asanble Guillermo Linares 
Manm Asanble Walter Mosley 
Manm Asanble Francisco Moya 
Manm Asanble N. Nick Perry 
Manm Asanble Jo Anne Simon 
Manm Asanble Aravella Simotas 
Konseye Vil New York Margaret Chin 
Konseye Vil New York Mathieu Eugene 
Konseye Vil New York Ben Kallos 
Konseye Vil New York Rory Lancman 
 
Depite Charles Rangel te deklare: "Mwen fyè dèske mwen rejwenn Gouvènè Cuomo, 
ki te kanpe san pran souf pou Nouyòkè kap travay di yo, vini vwa pou sila yo ki gen plis 
bezwen.   Jodia make yon gwo etap nan mach nou pou direksyon jistis ekonomik, voye 
yon mesaj bay lejislatè nou yo ke lè yo ogmante salè minimòm nan a $15 pa èdtan, 
fanmi yo toupatou nan bèl vil sa ak nan Eta New York pral genyen pi gwo opòtiite pou 
bati yon avni ki pi solid pou tèt yo ak pou kominnote nou yo." 
 
Prezidan Awondisman Bronx Ruben Diaz, Jr. te deklare: “Gouvènè Cuomo te 
mande pou yon salè minimòm $15 se yon bòn nouvèl, e yon bagay ke mwen sipòte 
anpil.   Yon salè minimòm ki pi elve pral ede Nouyòkè kap travay yo soti nan povrete epi 
antre nan klas mwayèn nan, e map rete tann pou m travay avèk Gouvènè Cuomo 
ansanm avèk kòlèg mwen yo nan tout nivo nan gouvènman pou fè pwopozisyon sa vini 
yon reyalite  .” 

Senatè Adriano Espaillat te deklare: "Twòp travayè salè minimòm gen difikilte pou yo 
viv chak jou – li lè pou nou fè salè minimòm nan vin desan.  Ogmante salè minimòm 
nan ta ede soulaje gason ak fi kap travay di yo nan eta pou yo soti nan povrete epi 
pèmèt yo viv avèk diyite ke tout Nouyòkè yo merite.  Mwen remèsye Gouvènè a pou 
lidèchip li nan kesyon enpòtan sa a, e map rete tann pou m kontinye lite pou $15 nan 
pwochen sesyon lejislativ kap vini an.” 
 
Senatè Brad Hoylman te deklare: "Salè minimòm aktyèl la te kenbe anpil Nouyòkè 
anprizone nan yon sistèm povrete e yo pat gen twòp espwa pandan lontan.   Lè nou 
angaje pou lite pou yon salè minimòm $15 nan tout eta nan pwochen sesyon lejislativ 
la, Gouvènè Cuomo te pran yon gwo etap pou l chanje sistèm sa, e mwen pral sipòte l 
avèk fyète pou fè ogmantasyon sa vini yon reyalite.  Sa a se yon bagay ke Eta New 
York bezwen, e ansanm nou pral fè l rive.” 
 
Manm Asanble Michael Blake te deklare: “Soti nan yon fanmi 1199-SEIU, Mwen 
remèsye Gouvènè Cuomo paske li te kanpe pou Nouyòkè yo ak jistis ekonomik yo.  
Nou dwe lite pou 15 paske okenn moun kap travay pa ta dwe pòv oswa poze tèt yo 
kesyon kijan yap manje. Nou angaje pou transfòme Sid Bronx, e pou fè sa, nou dwe 
ogmante salè a epi bay jistis ekonomik pou tout moun.” 
 
Konseye Vil New York Ben Kallos te deklare: “New York se tè opòtinite, e pandan 
plizyè syèk li te kanpe kòm yon fanal pou montre Amerika wout pou l swiv. Nan lespri 
Gouvènè Mario Cuomo, li lè pou nou klere limyè nou epi fè vil sa a vini yon vil kap briye 
pou tout Nouyòkè yo lè nou ogmante salè minimòm nan a $15.” 

